ՀԻՄՆԱՎՈՐՈՒՄ
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին ՀՀ կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունումը պայմանավորված է Աշխատանքի և սոցիալական հարցերի նախարարության միասնական սոցիալական ծառայության այսուհետ՝ Ծառայություն բնականոն գործունեությունը ապահովելու անհրաժեշտությամբ։
2. Առկա իրավիճակը և խնդիրները 
	Անձի ֆունկցիոնալության գնահատման կանոնադրական գործառույթի իրականացում  
	Գործառույթն իրականացվում է գնահատող հանձնաժողովների կազմում ընդգրված  անձի ֆունկցիոնալությունը գնահատող մասնագետների կողմից, տրասնպորտային փոխադրումը՝  ծառայողական ավտոմեքենայով, գնահատող մասնագետները օրենսդրությամբ սահմանված կարգով ստանում են նաև գործուղման ծախսերի փոխհատուցում։
Անձի ֆունկցիոնալության գնահատման դիմումների քանակով  պայմանավորված (օրական միջինը 220-300 դիմում), յուրաքանչյուր աշխատանքային օրվա ընթացքում իրականացվում է միջինը 200-220 գնահատում 40-50 գնահատող մասնագետի կողմից (յուրաքանչյուր հանձնաժողովում՝ 3-5 մասնագետ), որոնք յուրաքանչյուր օր փոխադրվում են Երևանից ՀՀ մարզերում գործող Ծառայության համապատասխան տարածքային կենտրոններ և հակառակը (օրական 10-12 մարզային տարածքային կենտրոն)։ Գործառույթն իրականացվում է նաև տնային այցելությամբ, հիվանդանոցային, պալիատիվ խնամքի կենտրոններում, մանկատներում, քրեակատարողական հիմնարկներում։
Յուրաքանչյուր օր նշված գործառույթի իրականացման համար, այդ թվում՝ Ծառայության մարզային տարածքային կենտրոններից դուրս, մասնագետների տրանսպորտային փոխադրումն ապահովվում է 9-10 ծառայողական ավտոմեքենայով։ 
Ամենօրյա ռեժիմով կազմակերպվող գործուղումները (Երևան-մարզեր, միջմարզային) ապահովում են ՀՀ քաղաքացիների հաշմանդամության սահմանման գործընթացին մասնակցելու, գնահատված կարիքին համապատասխան սոցիալական երաշխիքները ժամանակին ստանալու իրավունքի իրացումը:
Ծախսային համեմատականներ.
1). 2025 թվականի հունվար-օգոստոս ամիսների ընթացքում 2024 թվականի նույն ժամանակահատվածի համեմատ անձի ֆունկցիոնալության գործառույթի շրջանակներում ՀՀ մարզային հատկանիշով  իրականացված գնահատումները (Ծառայության մարզային տարածքային կենտրոններ, տնային այցելություններ, հիվանդանոցային, պալիատիվ խնամքի կենտրոններ, մանկատներ, քրեակատարողական հիմնարկներ) ավելացել են            1 844-ով, մասնավորապես՝ 2024 թվականի 30.08.2025թ.-ի դրությամբ համակարգ է մուտքագրվել 32 807 դիմում՝ իրականացվել է 27 368 գնահատում, իսկ 2025 թվականի նույն ժամանակահատվածում՝ 38 226 դիմում և իրականացվել է 29 252 գնահատում: 
Նշենք նաև, որ 2024 թվականի ներքին գործուղման հոդվածով փաստացի ծախսը կազմել է 61,032.4 հազար դրամ, 2025 թվականի համար ճշտված բյուջեն կազմում է 33,354.7 հազար դրամ, 30.08.2025 թվականի դրությամբ փաստացի ծախսվել է 33,341.9 հազար դրամ, (այդ թվում՝ օրապահիկը կազմում է 27,060.0 հազար դրամ, գիշերավարձը՝ 3,179.5 հազար դրամ, ճանապարհածախսը՝ 3,102.5 հազար դրամ): Ներկայումս գործուղման ծախսերի գծով (հուլիս-օգոստոս) ձևավորվել է պարտք 6019.4 հազար դրամ, որից հուլիս ամսվա համար անհրաժեշտ է վճարել 1,995.0 հազար դրամ (միայն ԱՖԳ),  իսկ օգոստոս ամսվա համար՝ 4.024 հազար դրամ (այդ թվում առանց ԱՖԳ՝ 575.0 հազար դրամ, ԱՖԳ-ն՝ 3,449.4 հազար դրամ:  Գործուղման փաստացի  ծախսերի վերաբերյալ տեղեկանքը կցվում է: 
Այսպես. եթե 8 ամսվա համար ծախսը կկազմի շուրջ 39,361.3 հազար դրամ (33341.9+6019.4), ապա միջին ամսական ծախսը կկազմի 4,920.2 հազար դրամ (39361.3/8): Ուստի 2025 թվականի բյուջետային տարվա համար այն կկազմեն շուրջ 59,042.0 հազար դրամ (4920.2*12): Հաշվի առնելով, որ 2025 թվականի ճշտված բյուջեն 33,354.7 հազար դրամ է, ուստի այս հոդվածով անհրաժեշտ  կլինի ևս շուրջ 25,700.0 հազար դրամ (59,042.0-33,354.7) :
2). 2025 թվականին Ծառայության նամակագրական թղթակցության առաքման հետ կապված ծախսերը 2024 թվականի համեմատ նախատեսվել է 30,000.0 հազար դրամով պակաս, որը պայմանավորված է եղել Եվրասիական տնտեսական միության անդամ պետությունների աշխատողների կենսաթոշակային ապահովմանը նվիրված Համաձայնագրի իրականացման արդյունավետությունը բարելավելու, Կողմերի միջև համագործակցությունը զարգացնելու նպատակով էլեկտրոնային հարթակի  գործարկման հետ: Սակայն Եվրասիական տնտեսական հանձնաժողովից 2025թ ապրիլի 18-ին ստացվել է 17.04.2025թ. տեղի ունեցած նիստի արձանագրությունը, համաձայն որի նախատեսված հարթակը, որը պետք է գործարկվեր 2025 թվականին, գործարկվելու է 2026 թվականին: 2024 թվականին վերոնշյալ ծախսերի գծով փաստացի ծախսվել է 81.953.0 հազար դրամ, ընթացիկ տարվա համար հատկացվել է 50,000.0 հազար դրամ: Փաստաթղթաշրջանառության ծավալի վերագնահատման արդյունքում՝ մինչև տարեվերջ կանխատեսվում է ևս շուրջ 24.300.0 հազար դրամի  նախատեսում:
3. Կարգավորման նպատակը և բնույթը 	
Նախագծի նպատակն է Ծառայության բնականոն գործունեության անխոչընդոտ կազմակերպումը։
Այդ նպատակով Նախագծով առաջարկվում է կատարել Հայաստանի Հանրապետության 2025 թվականի պետական բյուջեով Ծառայության միջոցով իրականացվող միջոցառումների գծով միջծրագրային վերաբաշխում (տեղաշարժ)՝ փոփոխություններ ծրագրերի (միջոցառումների) միջև: 
	Առաջարկվող վերաբաշխման (տեղաշարժեր) հաշվարկների ընդհանուր պատկերը հետևյալն է.
	1. 1011 «Անապահով և կյանքի դժվարին իրավիճակում սոցիալական խմբերին աջակցություն» ծրագրի 12001 Ընտանիքի կենսամակարդակի բարձրացմանն ուղղված նպաստներ» միջոցառում գծով.
8 ամսվա փաստացի ծախսը կազմում է՝ 13,985,2869.4 հազար դրամ: 
		9 ամսվա հաստատված (ճշտված) բյուջեն է՝ 17,270,640.0 հազար դրամ, կանխատեսվող 9 ամսվա ծախսը կկազմի՝ 15,715.259.4 հազար դրամ, կանխատեսվող ֆինանսական ազատ միջոցը 9 ամսվա կտրվածքով կկազմի՝ 1,555.386.5 հազար դրամ: 
		Առաջարկվում է 9 ամսվա կանխատեսվող ֆինանսական ազատ միջոցից նվազեցնել՝ 13,500.0 հազար դրամ:
		Տարեկան հաստատված (ճշտված) բյուջեն է՝ 22,731,821.0 հազար դրամ, կանխատեսվող տարեկան ծախսը կկազմի՝ 21,001.812.0 հազար դրամ ( ավելացումը պայմանավորված է նոր համակարգի ներդրմամբ), կանխատեսվող ֆինանսական ազատ միջոցը տարեկան կտրվածքով կկազմի՝ 1,730.002.8 հազար դրամ: 
[bookmark: _GoBack]		Առաջարկվում է տարեկան կանխատեսվող ֆինանսական ազատ միջոցից նվազեցնել՝ 50,000.0 հազար դրամ, տարեկան  արդյունքային ցուցանիշները նվազեցնելով 82 շահառուով: 
		2. 1117 «Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «11002 Սոցիալական պաշտպանության առանձին  ծրագրերի իրականացման ապահովում» միջոցառման գծով առաջարկվում է ավելացնել 50,000.0 հազար դրամ, այդ թվում.
 	«Կապի ծառայություններ» հոդվածի գծով ինն ամսվա գումարին՝ 8,500.0 հազար դրամ, իսկ տարեկան հաստատված գումարին՝ 24,300.0 հազար դրամ,
	«Ներքին գործուղումներ» հոդվածի գծով  ինն ամսվա գումարին՝ 10,000.0 հազար դրամ, իսկ տարեկան հաստատված գումարին՝ 25,700.0 հազար դրամ:
	
4. Նախագծի մշակման գործընթացում ներգրավված ինստիտուտները և անձինք
	ՀՀ աշխատանքի և սոցիալական հարցերի նախարարություն և Միասնական սոցիալական ծառայությունը:
	
		Իրավական ակտի կիրառման դեպքում ակնկալվող արդյունքը
	Նախագծի ընդունման դեպքում կապահովվի 2025 թվականի տարեկան բյուջեով հաստատված Աշխատանքի և սոցիալական հարցերի նախարարության միասնական սոցիալական ծառայության բնականոն գործունեության ապահովումը:

5. Հայաստանի Հանրապետության պետական բյուջեի եկամուտների և ծախսերի փոփոխությունները
Նախագծի ընդունման դեպքում  Հայաստանի Հանրապետության պետական բյուջեի եկամուտներում և ծախսերում լրացուցիչ փոփոխությունների անհրաժեշտություն  չի առաջանա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը բխում է ՀՀ կառավարության 2021-2026 թթ. ծրագրի «4.6. ԱՇԽԱՏԱՆՔԻ և ՍՈՑԻԱԼԱԿԱՆ ՊԱՇՏՊԱՆՈՒԹՅՈՒՆ» կետից՝ ներդրվում է հաշմանդամության գնահատման նոր մոդել՝ հիմնված անձի կարիքների բազմակողմանի գնահատման վրա: 

